Հ Ի Մ Ն Ա Վ Ո Ր Ո Ւ Մ
«ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk193726221] ՀՀ տարածքային կառավարման և ենթակառուցվածքների նախարարություն է դիմել ՀՀ կրթության, գիտության, մշակույթի և սպորտի  նախարարությունը՝ ՀՀ Կոտայքի մարզի Չարենցավան համայնքի Ալափարս բնակավայրի «Ճանապարհաշինարարներին» («Հավերժության ժապավեն», պետ. ցուցիչ՝ 6.7.5)» հուշարձանի պահպանությանն ուղղված մշտական հսկողություն ապահովելու, հուշարձանի և շրջակա տարածքում բարեկարգ միջավայրը պահպանելու նպատակով գիշերային ժամերին հուշարձանի տարածքի լուսավորության հարցը լուծելու համար` «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի արտաբյուջետային միջոցների հաշվին «Հայաստանի էլեկտրական ցանցեր» ՓԲԸ-ի հետ էլեկտրաէներգիայի սնուցման նպատակով բաժանորդային պայմանագիր կնքելու միջոցով: 
Ներկայացված խնդրի լուծման համար՝ նախարարության ձեռնարկած միջոցառումների  և Չարենցավան համայնքի աջակցության միջոցով փոխվել է հուշարձանի հատուկ պահպանվող տարածքների «անտառային հողեր» հողի նպատակային նշանակությունը հատուկ պահպանվող տարածքների «պատմական և մշակութային» գործառնական նշանակության հողի, կատարվել է հողամասի պետական գրանցումը և ձեռք բերվել դրա Անշարժ գույքի նկատմամբ իրավունքների պետական գրանցման վկայականը:
Հաշվի առնելով վերոգրյալը՝ Նախարարությանը խնդրել է շրջանառել վերոնշյալ անշարժ գույքը Նախարարությանը ամրացնելու և «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին անհատույց, անժամկետ օգտագործման ամրացնելու վերաբերյալ ՀՀ կառավարության որոշման նախագիծ:
Ելնելով վերոգրյալից և առաջնորդվելով ՀՀ օրենսդրությամբ սահմանված դրույթներով՝ Պետական գույքի կառավարման կոմիտեի կողմից մշակվել է «Անշարժ գույք ամրացնելու և անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագիծը, որով նախատեսվում է մարզ Կոտայք, համայնք Չարենցավան գյուղ Ալափարս Երևան-Սևան մայրուղի 30-31 կմ, 3 հուշարձան («Հավերժության ժապավեն», պետ. ցուցիչ՝ 6.7.5)» հասցեում գտնվող անշարժ գույքը (իրավունքների պետական գրանցման վկայական N 30042025-07-0167, այսուհետ՝ անշարժ գույք)  անհատույց օգտագործման իրավունքով ամրացնել «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին։
[bookmark: _Hlk193726971]«Անշարժ գույք ամրացնելու և անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

